
Na tutej stronje:

Łužica: Wočakuja lětsa špatne žně

Worklecy: Křesćan Korjenka rozžohnowali

Budyšin: Nowa mjeńšinowa syć nastanje

Budyšin: Hariga rozžohnuja

Róžant: Gig-festiwal

Łužica: Wočakuja lětsa špatne žně

Prěnja prognoza lětušich žnjow ja přesłapjaca, to praji pjatk prezident sakskeho burskeho
zjednoćenstwa, Torsten Krawczyk. Falowacych spadkow dla budu lětuše žně špatniše hač
lońše, tak Krawczyk dale. Tež picu za skót su měnje žnjeli, tak na přikład někak połojcu
měnje trawy hač loni. To so tež na płaćizny wuskutkuje, kotrež w přichodnych třoch lět
dale stupaja, praji Beno Mróz, jednaćel zawoda Krabatowy mlokowy swět w Koćinje.

Worklecy: Křesćan Korjenka rozžohnowali

Nawoda Worklečanskeje wyšeje šule Křesćan Korjenk je so pjatk w tamnišej sportowni ze
swojimi kolegami a šulerjemi na wuměnk rozžohnował. Z lěta 1985 běše jako wučer we
Worklecach, 2001 přewza potom nawod. Z nim so tohorunja podatej Christina Hančcyna a
Simona Ekertowa na wuměnk. Naslědnistwo Křesćana Korjenka jako nawodu šule přewza
Diana Šołćina.

Budyšin: Nowa mjeńšinowa syć nastanje

Budyšin: Nowa mjeńšinowa syć nastanje

K swojej prěnjej konferency europskeho projekta “Slavonic Europe” su so pjatk w
Budyšinje wjacori zastupjerjo narodnych mjeńšinow zetkali. Zaměr tutoho projekta je, po
cyłej Europje přez kulturu, rěč a wuměłstwo słowjanske ludy a mjeńšiny ze sobu zwjazać.
Tak ma nastać Europska mjeńšinowa syć, kotraž njedźiwa na hranicy nacionalnych statow.
Serbow zastupuja w tutej syći čłonojo Serbskeho sejma, kotřiž zhromadnje z pólskimi a
čěskimi Łužičanami tworja skupinu "Lusatia glow".

Budyšin: Hariga rozžohnuja

Krajneho radu Michaela Hariga počesćichu pjatk z dwěmaj wuznamjenjenjomaj. Na
rozžohnowanskej swjatočnosći w Budyšinje spožči so jemu medalja dr. Johanna Christiana
Eberle. Je to najwyše wuznamjenjenje wuchodoněmskeho zwjazka nalutowarnjow. Za
swoju podpěru za serbske naležnosće a tolerantnosć Serbam napřećo přepoda jemu
předsyda Domowiny Dawid Statnik wuznamjenjenje “Serbski dudak” w slěbrje. Wón
wuzběhny při tym fairne wustupowanje Hariga a jeho stajnje pytanje za konsensom. Harig
poda so 31. awgusta po 21 lětach w zastojnstwje na wuměnk. Jeho naslědnik je Udo Wićaz,
kotryž bu spočatk měsaca woleny.

Róžant: Gig-festiwal

W Róžeńće wotměje so sobotu tak mjenowany "Gig festiwal". Wot popołdnja w štyrjoch
zahudźa pólske, němske a mjezynarodne skupiny na tamnišej putniskej łuce, jutře budu
tam swjedźenske kemše. Festiwal organizuje so wot towarstwa "Iniciatiwa zapadny wětr
3000 z.t." pod nawodom Patera Paulusa, kotryž je katolski rjadnik Franciskanow
ponowjenja w New Yorku. Dźensa popołdnju zahudźa nabožne skupiny - mjez druhim z
Awstriskeje, Pólskeje, Irskeje, Italskeje a USA.

